15 Desember 2021 - Lesing 10 - Die verskuilde “donkie/esel” simboliek vir die Dogter van
Sion in Elohim se Woord

Dogter van Sion beweeg in 'n geestelike faset van hul
geloof in

Toe ons nog op die Bloedrivierterrein was, het ons
gedink dat Abba Vader ons fisies sou verlos vanaf
Bloedrivier en dat ons 'n fisiese grondgebied sou
bekom. Namate ons in Pretoria met ons Vader se werk
besig geraak het, het ons begin insien dat die huis wat
ons moet bou, ‘n geestelike huis in ons eie en in die
harte van ons volk sou wees, en nie 'n fisiese grond-
gebied nie. Die volk sou eenparig agter ons Verlosser,
JaHshua, moes gaan staan, binne Sy leer van liefde
begin wandel, en dan sou Hy ons self kom verlos. So
het ons stadigaan begin wegbeweeg van die dooie
letter van die wet en het ons die wet deur die liefde
van JaHshua begin beskou en doen. Sy leer in die 4
evangelies het die fokus van ons bediening geword. In
hierdie tyd verskyn die boekie, “n Oproep tot
Naasteliefde” en die beoefening daarvan word 'n
voltydse bediening. Baie mense verlaat die Dogter van
Sion in hierdie tyd, veral die oorlogmakers en groot-
praters oor gewelddadige verset. Volgens hulle was
ons wat agtergebly het, te pasifisties, en te veel behep
met naasteliefde. Baie is teen die Dogter van Sion
geskryf en gesé, publikasies het verskyn waarin ons
met die owerhede verbind is, dat ons deel van CIA
geheime diens was, maar ons het ongestoord voort-
gegaan om vir ons volk, en ook vir hulle, te bid.

In hierdie tyd ontvang ek 'n visioen, wat so wonderlik
was, dat ek vir dae daarna nog steeds die aanraking
van ons Verlosser sou voel.

Visioen:

“Ek ry in "n bakkie, met arbeiders agterop met
bougereedskap. Voor langs my sit 'n persoon en bly
aan my torring, wat my intens geirriteer het. Skielik lui
my selfoon en ek weet oombliklik dis my Vader op die
lyn. Ek stop die bakkie, vlieg uit, gryp die foon teen my
oor vas en met my ander hand styf teen my sy, asof op
aandag, hoor ek die wonderbaarlikste vriendelikste
Vaderstem. “More Dirk, moenie bekommerd wees oor
hulle nie, ek is binnekort by julle”. Wat 'n ongelooflike
ervaring en boodskap! In my visioen, ry ek verder met
die bakkie, die irriterende persoon is weg en ons stop
by 'n bouterrein, waar 'n ou dunnerige verweerde
fondasie Ié, waarnaas ons begin met die uitpen van 'n
nuwe en beter fondasie.” Toe eindig die visioen.

Die betekenis was duidelik. JaHshua belowe om
binnekort die irriterendes in Dogter van Sion weg te
vat, en Hyself sou by ons wees in Sy Woord, en
daarmee sou ons die nuwe fondament kon bou langs
die ou verweerde vlak fondament. Dit het gedui op die
nuwe Melgisedek orde, wat die Nuwe Leer van liefde
van ons Messias as grondslag sou hé.

Direk na hierdie visioen ontdek ons toe die
wonderlikste geskrifte wat nog ooit gedurende die
afgelope 170 jaar verskyn het, naamlik die werke van
die Oostenrykse profeet, Jakob Lorber, Bertha Dudde,

Mayenhofer en Engel. Hierdie werke was direkte
diktate van JaHshua Self aan Sy Duitse knegte.

Die een belangrike gedeelte oor Sy aardse prediking
word genoem “Die Groot Johannes Evangelie”, en is
ook die boekie wat Johannes, die skrywer op Patmos,
moes eet, wat soet in die mond en bitter in die maag
was (Openbaring 10). Hy moes hierdie boekie
verborge hou tot aan die einde van die 6000 jaar
periode. Hierdie evangelie is waarlik soet, dit klink
wonderlik op die oor, maar... as 'n mens dit moet
absorbeer/eet, dan vind menige geestelike maag die
werke te bitter om uit te voer.

Dit is ook hierdie boeke wat oopgemaak word in
Openbaring 5, waar slegs die Lam waardig bevind
word om die boeke oop te maak in ons harte, en
waarna ons dan ‘n nuwe lied sing, wat niemand
anders kan sing, wat nie die Nuwe Openbaring het nie.
Ook is dit net hierdie wat die boeke in hulleself - in
hulle harte - oopgemaak kry, dit is net hulle wat saam
met die Lam op die Berg Sion is, dis net hulle wat
gemerk is, en dis weereens net hulle wat die nuwe
lied in Openbaring 14 sing saam met JaHshua.

Wat die tydsberekening van hierdie boeke nog meer
merkwaardig maak, is die tydperk waarin dit aan die
Oostenrykse Duitser, Jakob Lorber, gegee is, naamlik
vanaf 1840 tot 1864. Dit het dieselfde tyd plaasgevind
toe ons Vader die fisiese Huis van Juda, Juda
(Duitsland) en Benjamin, (Boerevolk) hier aan die
Suidpunt van Afrika gevestig het in hulle Boerere-
publieke na 1838. Terselfdertyd het Hy deur die Duitse
lyn van die Huis van Juda die geestelike inligting
(Dogter van Jerusalem) deurgegee en wat eers sowat
160 jaar later deur die Dogter van Sion gebruik sou
word. JaHshua het
verder aan Lorber be-
vestig dat hy self ook
binne die koningslyn
van Dawid was.

Selfs oom Siener het
ook °n visioen gehad
wat slegs op Jakob
Lorber betrekking kan
hé. Oom Siener sé die
volgende:

GESIG: 3 November
1915 uit "Die Vierkleur
wapper": "Ek is tussen
die Duitsers. Die man
met die swart baard

Jakob Lorber (1800 tot 1864)

kyk hierheen."

Visioen te Kaap Agulhas op 16 Desember 2002
Op hierdie dag, terwyl die Dogter van Sion hul eerste
gelofte in 4 jaar, nie by die Bloedrivier terrein kon hou
nie, maar tuis te Kameeldrif-Wes buite Pretoria, sien
‘n onbekende vrou op 16/12/2002 ‘n duidelike visioen
oor die oseaan van Kaap Agulhas. Dit behels "n syfer
6720, "n uurglas en “n groot letter M in die lug. Ook kry




sy 'n boodskap om die visioen aan ons deur te gee.
Bogenoemde visioen, deur Aletta Barkhuizen, wat
beteken Aletta=Waarheid, bark=boot en huizen=huis
was ‘n boodskap oor die bou van die toekomende
geestelike Sionshuis, oftewel die geestelike ark waarin
die volk nog sal moet ingaan. Die daaropvolgende
gebeure wat in 2003 plaasgevind het, was die eerste
stene in hierdie huis van Sion, waar die fondament
reeds in 1998 'n aanvang geneem het, met die
daarstelling van die Boek van Herinnering.

Die syfer 6720 as ure geneem, is 280 dae, die volle
looptyd van “n vrou. Vanaf 16 Desember 2002 het dit
ons gebring na 22 September 2003 en daarom het ons
hierdie dag uitgesonder vir "n spesiale dag, waarop 'n
gelofte aan JaHWeH gebring is. Waarom hierdie
visioen spesifiek op hierdie Geloftedag in 2002 gegee
is, sou later nog baie duideliker geword het vir ons.

U kan aanneem dat dit was omdat dit die eerste
Geloftedag was, waar die nuwe bestuur van die
Bloedrivier-terrein, die Voortrekkermonumentekom-
missie, onder leiding van Genl. Gert Opperman,
botweg geweier het om ons as Dogter van Sion op
die terrein toe te laat. Daar was hordes polisie en
weermag op die terrein ontplooi, om die moontlike
opwagting van die Dogter van Sion teen te staan. Ten
spyte van ‘n persoonlike besoek deur myself aan
Opperman, het hy nog steeds botweg geweier. Dus
kan hierdie visioen ook as waarskuwing gesien word,
met 'n tyd wat gegee was vir hulle om tot hulle sinne
te kom. Geeneen het die reg om enigeen van God se
kinders te verbied om die terrein van Sy Gelofte te
betree nie.

Gedurende die week voor die 22 September 2003, het
die Dogter van Sion weer, deur ons Vader ingegee,
spontaan ‘'n nuwe Gelofte opgestel, waarin ons
belowe het om ons huis te Kameeldrif 225 beskikbaar
te stel vir sy kinders wat oor die wéreld heen verstrooi
is, om 'n opleidingsplek vir die ware Woord te vestig,
en ook om voortaan in ware broederliefde met
volksgenote om te gaan. Hierdie Gelofte is weer deur
7 voorafgaande dae gekenmerk waarin ons die Gelofte
gesewe het, deur dit elke oggend af te I&, en ook elke
oggend sewe ramshorings te blaas, met die laaste dag
waarop die prosedure sewe maal herhaal is. Die
Gelofte is die sewende dag afgelees, en elkeen het 'n
klip geneem en n klipstapel is onder "n eikeboom (sal
later duidelik word) opgerig, as tasbare getuie van
hierdie Gelofte met ons Verlosser, JaHshua. Sien
getekende Gelofte langsaan.

Uit Amerika het ‘n profesie gekom wat drie keer
bevestig het dat 22 September 2003 “the day of the
heart” was. Hierdie profeet, Raymundo Aquilera was
selfs in Suid-Afrika waar hy ook, in opdrag van ons
Vader, sy eie klipstapel kom pak het. Die ware
betekenis van die dag was dus dat dit die dag was
waarop ons ons harte en ons huis in Suid-Afrika, Sion,
oopgestel het vir ons Vader se Sionskinders regoor
die wéreld. Noudat die Gilgalwiel opgerig is en die
geestelike laer van Sy Bruid aandui, sien ‘n mens beter
in wat werklik op daardie dag aangebied en aanvaar
was.

Gedurende hierdie jaar, 2003/2004, was talle groepe
binne die volk besig met oproepe tot verootmoediging
en gebed. So het ons as Dogter van Sion ook uitgereik
en 'n verootmoedigingsdiens beplan vir die 27ste April
2004, op die swartes se Tiende herdenking van hul
Vryheidsdag. Uitnodigings is landwyd uitgestuur na
alle regse geloofsgroeperinge, maar weinig het belang
gestel. Dogter van Sion was al teen die tyd melaats by
ons mede-geloofsgenote, oor die dinge wat by Bloed-
rivier gebeur het, maar ook oor die stroom van nuwe
openbaringe wat die land ingegaan het. Alhoewel ons
die dag sowat 300 boere bymekaar kon kry vir die
verootmoediging, was daar, buiten ons, slegs 2 Israel-
groepe wat as groepe verteenwoordig was.

Ook op hierdie dag is daar 'n spontane Gelofte
opgestel en geteken, waar ons beloof het om voor-
taan in broederliefde met mekaar om te gaan. Die
dag was gekenmerk deur 'n sterk en tasbare
geestelike teenwoordigheid van Vader en Sy engele.
Die verrigtinge is weereens afgesluit met nog 'n
klipstapeling onder dieselfde eikeboom op die terrein
van die Dogter van Sion. Tydens hierdie geleentheid,
waar ons die klipstapel met die silwer Boek van
Herinnering bo-op met olyfolie gesalf het, het 'n
wonderbaarlik ding tydens gebed gebeur. Die silwer
buiteblad van die Boek van Herinnering was ongeveer
‘n paar millimeter dik met olie bedek, so ook die
klipstapel. 'n Hele 750ml bottel is gebruik. Toe ek die
gebed beéindig, my oé oopmaak, merk ek dadelik op
dat die olie op die Boek verdwyn het. Ek sé vir Callie
Herbst, my broer; waar is die olie? Dit was weg. 'n
Jong seun van 18 jaar staan toe nader en vertel die
volgende: Hy sé dat toe ons gebid het, open Vader sy
geestelike 0é en hy sien die volgende:

Regs langs die hoop klippe wat so pas gepak was, het
ons Meester, JaHshua gestaan. In Sy regterhand het
Hy "n silwer swaard vasgehou, en met sy linkerhand se
mou, het Hy die olie van die voorblad van die silwer
Boek van Herinnering geabsorbeer! Daardie hoender-
vleis en rillings wat by elkeen se rug afgegaan het, sal
ek nooit vergeet nie. Ons het GEWEET dis waar, want
die oomblik was so gewyd en groot. Hiermee het ons
geweet dat hierdie Nuwe Gelofte Sy guns weggedra
het en ons was verheug daaroor.

Die visioen van Alletta Barkhuizen

AR : Gelofte van die Dogter van Sion gehou te word gedurende die week van 14
(& September 2003 tot 20 September 2003.

..~ Hierstaan ons, die Dogter van Sion, as "n skermpie in die wingerd,voor U,
& JaHWeH van die Leérskare, Aimagtige, wat U openbaar het in die Vlees as
JaHWeshua, ons Messias. U het ons hier in Suid-Afrika geplant. U het ons
- voorvaders te Bloedrivier gered, en ons as u Diensvolk geformeer. Ons is
QD :l' tans benoud, want ons skuld is groot en ons weet dat U bestemde tyd van
) oordeel aangebreek het.

Hier staan ons voor U om "n Gelofte aan U te maak, 0 JaHWeshua, ons

b Majesteit en Meester, ons staan voor “n magtige vyand, ‘n vyand nie net

R .7 van ons volk nie, maar ‘n vyand van elke skepsel op aarde wat U Naam

& L aanroep, ‘n vyand wat dit ten doel het om die hele ordelike skepping te

Ons bely dat:

- Ons as u Diensvolk gruwelik teen U oortree het, teen u gebooie, insettinge

) en verordeninge wat U, JaHWeshua vir ons kom gee het.

Ons afgedwaal het agter vreemde gode en idole van die wéreld en dit hoér
geag het as U leer wat die enigste Weg, Waarheid en Lewe is.

& R )‘_ Ons gruwelik versuim het om met mekaar in ware broederliefde om te gaan
- T ‘Z;.T - @ 3{ en dat ons in onsinnige vyandskap met mekaar geleef het.

Indien U met ons as Diensvolk sal wees en met U ander volke wat U Naam

o / -\'_‘ ' 2 Tl aanroep en ons sal behoed en bewaar van die komende oordele wat U
' SN Y 'PL ' 8 profete vir hierdie tyd voorspel het:
/8 Vb i
sx ! ~ SRR A Y Onderneem ons dat:
QN i “"Z“‘.“ﬁ) & ‘,J\ dy Ons ons harte van klip sal verander in harte van vlees, sodat U kan inkom
~ 3 L “~ inons harte en U Geestelike Huis kan bou soos wat U profete voorspel het.

Ons met mekaar, met ons naaste en ons broers, in ware broederliefde sal
omgaan so0os wat U ons kom leer het.
Ons alle ander gode en idole sal wegwerp van ons aangesigte af en U
alleen sal volg, waar U ookal sal heengaan.

Ons "n opleidingskool en "n ware kweekplek sal oprig waar ons U ware
woord sal verkondig, en waaruit suiwer kinders weer sal voortkom.
Ons onsself beskikbaar stel as veilige hawe vir al U ander volke wat U
Naam aanroep, om hulle hulp en leiding aan te bied in die benouende tye
van oordeel wat voorhande is.

Ons onder U leiding oor hierdie skepping van ons sal heers en dit sal
eerbiedig.

Indien U met ons sal wees,

ON“'VWW“'\““N\‘\'\ NNV IRV ALY sal ons veg teen hierdie

S g p magtige vyand soos wat U

$ 0 ) krag of gewelq nie, maar

S ¥ . y deur U Gees, nie omdat ons

2 BROEDE R’KA"AL[IAN‘!‘ V‘Rkuﬂ.NC § dit verdien nie, maar s|egs

2 +  Ek orken mﬁ(“nm.u as lorasiiot in we Booroveit. ! < e omdat U 'n troue,

< . Ek aanbid my Skepper, JaHWeH Elohim, en ok volg die weg van my Verlosser, E?:?Tglgisenm;grnggmeﬂqg

< JaMshua, die Gosalfde. T o )

S . Ek verbind my tot die Gebod dat ek my Vader bo alles in my lowe moet llefhé en, herinner aan U beloftes,

§ +  Ek verbind my tot die Gebod dat ek my naaste, soos omskryf in die Gewyde daar(_)mtvrg ons qumbonsd
Skrifte, moet liefhé soos myself, . y ! WEer In te dring In die ban

2 go— : 7 4 X o <l ’ 'f"ﬁ‘/ /€ van die Verbond, die band

S Mo re en -SQWQﬂot.. >~ 4 '~ r‘;’ //’/ $ van U Liefde.

2 Hisrmee verkiaar ek dat ek myself ondergeskik stel aan die orde van My Voﬁo.ur.

§ JaHshua, die Gesalfde, wat Eon is met ons Vader in die Hemel, JaHWeH, naamiik dat In U Naam JaHWeshua, die

S ek voortaan in liefdevolle vriendskapliikheld met my medo-broer en -suster in hierdie enigste Naam onder die

S Broedoarskap-Alllansie sal wandel. ( 2 ) ' = R n/ ' hemele waarin ons gered

Die Broederskap alliansie Verbond wat geteken is op 27 April 2004

deur verskeie groepe Israeliete in Suid-Afrika. Nie almal het geteken

nie, en sommige het namens hulle gesin of groep geteken.



